
"Қазақ ақпарат агенттiгi" республикалық қазыналық кәсiпорнын құру туралы

Қазақстан Республикасы Үкiметiнiң Қаулысы 1997 жылғы 30 қазан N 1467
      "Қазақ мемлекеттiк ақпарат агенттiгi (ҚазМАА) туралы" Қазақстан Республикасы 
Президентiнiң 1997 жылғы 10 қыркүйектегi N 3629 Жарлығын iске асыру U973629_ 
мақсатында Қазақстан Республикасының Үкiметi қаулы етедi: 
      1. "Қазақ ақпарат агенттiгi (ҚАА)" республикалық қазыналық кәсiпорны (бұдан әрi -
қазыналық кәсiпорын) құрылсын. Қазақстан Республикасының Ақпарат және қоғамдық
келiсiм министрлiгi қазыналық кәсiпорынды мемлекеттiк басқару органы, сондай-ақ 
оған қатысты мемлекеттiк меншiк құқығы субъектiсi функциясын жүзеге асырушы 
о р г а н  б о л ы п  б е л г i л е н с i н .  
      Қазыналық кәсiпорынның орналасқан жерi - Ақмола қаласы, оның өкiлдiгiнiң 
о р н а л а с қ а н  ж е р i  -  А л м а т ы  қ а л а с ы .  
      2. Қазақстан Республикасының Ақпарат және қоғамдық келiсiм министрлiгi: 
      жоғарыда аталған Жарлыққа сәйкес қазыналық кәсiпорынның Жарғысын бекiтiп, 
заңды тұлғаларды мемлекеттiк тiркеу үшiн белгiленген тәртiп бойынша оны тiркесiн; 
      қазыналық кәсiпорынның басшысын тағайындасын. 
      Қазақстан Республикасының Әдiлет министрлiгi қазыналық кәсiпорынды тiркеудi 
қ а м т а м а с ы з  е т с i н .  
      3. Қазақстан Республикасы Қаржы министрлiгiнiң Мемлекеттiк мүлiк пен 
а к т и в т е р д i  б а с қ а р у  д е п а р т а м е н т i :  
      қолданылып жүрген заңдарға сәйкес жойылған Қазақ мемлекеттiк ақпарат 
агенттiгiн (ҚазМАА) тарату жөнiндегi тарату комиссиясын тағайындасын; 
      белгiленген тәртiппен қазыналық кәсiпорынға өз қызметiн жүзеге асыруына қажеттi
Қазақ мемлекеттiк ақпарат агенттiгiнiң мүлкiн беретiн болсын. 
      4. Қазақстан Республикасының Қаржы министрлiгi: 
      1997 жылға арналған бюджетте "Мәдениет саласындағы демалыс пен қызметтi 
ұйымдастыру" функционалдық тобы бойынша "Қазақ мемлекеттiк ақпарат агенттiгi" 
мекемесiне көзделген қаражатты аталған функционалдық топ, "Мемлекеттiк қолдау" 
бағдарламасы, "Қазақ ақпарат агенттiгi" Iшкi бағдарламасы бойынша "Қазақстан 
Республикасының Ақпарат және қоғамдық келiсiм министрлiгi" мекемесiне беретiн 
б о л с ы н ;  
      Қазақстан Республикасы Ақпарат және қоғамдық келiсiм министрлiгiнiң 
қазақстандық бұқаралық ақпарат құралдарында Қазақстан Республикасының заңдарын,
Қазақстан Республикасы Президентiнiң, Парламентiнiң және Үкiметiнiң актiлерiн, 
басқа нормативтiк құқықтық актiлердi және мемлекеттiк органдардың қызметi туралы 



барлық ресми ақпаратты тегiн тарату жөнiндегi негiздемесiн қарасын және он күн 
мерзiм iшiнде осы шығыстарды жабудың көзi туралы ұсыныстар енгiзсiн. 
      5. Облыстардың және Алматы қаласының әкiмдерi Қазақстан Республикасының 
заңдарын, Қазақстан Республикасы Президентiнiң, Парламентiнiң және Үкiметiнiң 
актiлерiн, басқа нормативтiк құқықтық актiлердi және мемлекеттiк органдардың 
қызметi туралы барлық ресми ақпаратты қабылдауды және одан әрi аймақтық 
бұқаралық ақпарат құралдарына берудi ұйымдастырсын. 
      6. Күші жойылды - ҚР Үкіметінің 05.08.2013 № 796 қаулысымен.
      Қ а з а қ с т а н  Р е с п у б л и к а с ы н ы ң

